
NASÉ   
Ta kiko ta dirigi e kaminda? Kachu di kareda
Guiá e grupo te na magasina awe. Kachu di kareda
Despues di magasina ta kaya nos ta bai. Kachu di kareda
Anto nada no por strobami di supl’e. Kachu di kareda

Speransa mester di man na obra p’e traha.
Kosecha,    ta for di tera nos tur ta kome.
Avanse, tur tiki ta yuda.
Kultura, nos tinku biba.

For di e rais di mi lombrishi m’a kosechá herensia
Mayochi a kargami i ta den kunuku ela yayami.
Ta fo’I chiki e la mira, ku mi lo ta fuerte.

E di: “b’a nasé pa guiá, no laga nada desviabu.  
Bo por, bai pe”.   
Pero “Mayochi” no tei mas.  (E no tei mas)
Rekuerdo so a keda tras.
Danki n’e enseñansa k’e la dunami.

Ku mi por dirigi e trabou.
Nos tin kosecha di Kòrsou.
Danki Djo mi kunuku a bona.

Yena kosecha den dakue,
stiwa tur tapushi den djogodó.
tur hende kabes pariba.

tambulero kue bo barí.  (Tambulero)
kargadó nan tur prepará.  (kargadónan)
kosecha tin pa parti shonan.  (Kachu di kareda)
Ta kiko ta dirigi e kaminda? Kachu di kareda
Guiá e grupo te na magasina awe. Kachu di kareda
Despues di magasina ta kaya nos ta bai. Kachu di kareda
Anto nada no por strobami di supl’e. kachu di kareda
Tendé
Wanta tú, wanta túbi,  tene tú,  tene túbi,  wanta tú
Anto min tin miedu di niun mazinga paso nase mita nasé
Kita yerba malu foi mi kunuku paso nase mi ta nasé
Shonan nasé mita. bisé pe sa. nasé
Ta mayochi a siñami plant’é ku amor nasé
B’a subi seru, kòrda semper ku bo tinku baha. mita nasé nasé
Sak’e sumpiña foi mi kueru anto sigui traha mita nasé nasé

Unta dja’wo nasé Mi ta nasé mi ta nasé
Ai ki emoshon nasé Mi ta sintié mi ta nasé

Maishi a krese, pampuna a rama, 
Ata kunuku a bona, mi tin bonchi Jamanika.
Ta tantu ñè ma yora, pèrmitimi hari.   
Ta fiest’i Seú, nos fiest’I kosecha


